
Ynghylch y ddogfen hon  
Dylid darllen Cynllun Cyflawni Strategol Samariaid Cymru 2022–24 ochr yn ochr â Strategaeth y 
Samariaid 2022–27 sy’n nodi’r cyfeiriad yr ydym yn mynd iddo ar gyfer ein sefydliad ar draws y 
pum awdurdodaeth yr ydym yn gweithredu ynddynt: Cymru, Gogledd Iwerddon, Iwerddon, Lloegr 
a’r Alban. Mae’r amcanion cyflawni dwy-flynedd a nodir yn y ddogfen hon yn benodol i Gymru a 
chânt eu cyflawni ochr yn ochr â datblygiadau ehangach ar lefel y DU a Gweriniaeth Iwerddon i 
gyrraedd ein nod, sef bod llai o bobl yn marw trwy hunanladdiad. 

  



Cynllun cyflawni strategol Samariaid Cymru 2022–27        3 

Rhagair 
Rydym yn rhannu ein strategaeth ar adeg o ansicrwydd parhaus. Rydym wedi bod trwy bandemig 
sydd wedi effeithio arnom ni mewn cynifer o ffyrdd, ac un sydd wedi pwysleisio ac ehangu 
anghydraddoldebau. Gall unrhyw un, ar unrhyw adeg, fod ag angen cymorth emosiynol. Rydym yn 
wynebu llawer o heriau fel unigolion ac fel cymdeithas; gan gynnwys newid hinsawdd, gwrthdaro 
byd-eang, effeithiau negyddol cyfryngau digidol a chymdeithasol a’r angen am ddiogelwch ar lein, 
costau byw cynyddol, a’r rheidrwydd i fynd i’r afael ag allgau a gwahaniaethu. Mae effeithiau 
parhaus y pandemig yn debygol o gynyddu’r ffactorau risg ar gyfer  iechyd meddwl gwael a 
hunanladdiad. Mae’n bwysig iawn felly ein bod yn gweithredu ar bopeth a wyddom ynghylch sut i 
liniaru’r risgiau hynny. Mae ein diben, sef bod yno i bobl ar adegau o angen ac argyfwng, yn awr yn 
fwy tyngedfennol nag erioed o’r blaen. 

Rydym yn falch iawn o’n gwirfoddolwyr ymroddedig sy’n darparu ei gwasanaeth, ac a barhaodd â’r 
gwaith hollbwysig hwn drwy gydol y pandemig. Rydym wrth galon cymunedau lleol ledled Cymru 
trwy ein 10 lleoliad gwasanaeth. Rydym yn gweithio gydag ysgolion, gweithleoedd, rheilffyrdd, 
carchardai ac ysbytai i ddarparu hyfforddiant, rhoi cymorth a helpu pobl i weddnewid eu bywydau. 
Rydym yn adeiladu ar ein prosiect arloesi yng Nghymru i gynyddu ein hamrywiaeth a’n 
cynwysoldeb. Byddwn yn ymdrechu i wella’n sylweddol ein dealltwriaeth o’r heriau a wynebir gan 
gymunedau sydd wedi’u hymyleiddio, yn arbennig mewn perthynas â ffactorau risg ar gyfer 
hunanladdiad a hunan-niwed. Byddwn yn gweithio i fod yn fwy teg yn ein gwasanaethau, gan 
wneud yn siŵr ein bod yn ymateb i anghenion pobl mewn ffordd sy’n berthnasol ac yn ystyrlon 
iddyn nhw a’u hamgylchiadau. Byddwn yn mynd i’r afael â rhwystrau o ran cael cymorth, gan 
gynnwys gwella mynediad at ein gwasanaethau ein hunain. 

Gwyddom fod achosion hunanladdiad yn gymhleth, ac er mwyn ei atal mae arnom angen i lawer o 
sefydliadau ac unigolion weithio gyda’i gilydd. Rydym eisoes yn partneru ag amrywiaeth fawr o 
sefydliadau, gan gynnwys y rheilffyrdd, y gwasanaeth carchardai a’r gwasanaeth prawf, a gyda 
chyrff trydydd sector a chyrff cyhoeddus. Byddwn yn chwilio am enghreifftiau eraill o gydweithredu 
dros y blynyddoedd i ddod er mwyn cynyddu ein cyrhaeddiad a’n perthnasedd i’r rhai y mae arnynt 
angen ein cymorth. 

Rydym yn fwyaf adnabyddus am gynnig cysylltiad dynol i’r rhai sy’n cael trafferth i ymdopi. Mae 
gennym rôl allweddol i’w chwarae hefyd o ran dylanwadu ar ymwybyddiaeth, polisi ac arferion yn y 
gymdeithas ehangach. Yng Nghymru rydym wedi cyfrannu at ac wedi cefnogi strategaeth 
hunanladdiad a hunan-niwed Cymru Siarad â fi 2. Rydym hefyd wedi cynhyrchu adroddiadau ac 
argymhellion ar faterion fel hunan-niwed ac anfantais, ac rydym wedi hybu pwysigrwydd tosturi 
wrth ymateb i drallod. Yn ystod y pum mlynedd nesaf byddwn yn ceisio  ymaddasu, ehangu a 
gwella ein gwasanaeth gwrando 24-awr unigryw dros y ffôn, sgwrsio ar-lein, e-bost, llythyr, wyneb 
yn wyneb, a thrwy ein gwasanaeth Cymraeg. Byddwn hefyd yn cynyddu ein gwaith ymgyrchu a 
lobïo, gan helpu ein canghennau i ddylanwadu ar  benderfyniadau lleol. Byddwn yn gwneud mwy i 
gynnig cymorth, offer, adnoddau a gwasanaethau ar lein sy’n helpu pobl i edrych ar ôl eu hiechyd a 
llesiant emosiynol eu hunain, ac ar yr un pryd eu helpu i ddeall mwy am hunanladdiad a sut i 
gynorthwyo eraill. Byddwn yn parhau i annog, hyrwyddo a dathlu’r eiliadau hynny o gysylltu rhwng 
pobl sy’n gallu diogelu ac achub bywydau.  

I fynd i’r afael ag achosion hunanladdiad a hunan-niwed rhaid inni weithredu’n fwy ystyrlon i herio 
gwahaniaethu ac anghyfiawnder, gan weithio law yn llaw â phobl y mae’r ddau beth yn effeithio 
arnynt. Mae’n hollbwysig inni gymryd camau fel cenedl i ganfod a mynd i’r afael â 
phenderfynyddion cymdeithasol iechyd meddwl gwael. Mae hunanladdiad yn fater o bwys  o ran 
iechyd y cyhoedd, ond mae hefyd yn fater o bwys o ran anghydraddoldeb.  

  



Cynllun cyflawni strategol Samariaid Cymru 2022–27        4 

Rydym wedi gweithio’n agos gyda’n gwirfoddolwyr, staff, cefnogwyr a sefydliadau partner, yn 
ogystal â phobl sydd wedi cael meddyliau hunanladdol neu y mae hunanladdiad wedi effeithio 
arnynt, i lunio strategaeth sy’n adeiladu ar bopeth yr ydym wedi’i ddysgu dros y blynyddoedd. Yng 
Nghymru, rydym yn adeiladu ar sylfeini cadarn presenoldeb cenedlaethol datblygedig, hanes o 
gydnabyddiaeth i’n gwasanaeth, ein canghennau a gweithgarwch lleol, a dylanwad ar bolisi ac 
ymchwil. 

Fe’ch gwahoddwn i ymuno â ni ym mhennod nesaf ein taith wrth inni barhau i ymateb i fyd sy’n 
newid, ac wrth inni arloesi er mwyn cadw i fyny â galwadau a chyfleoedd newydd, ac wrth inni 
sicrhau bod cymorth yno i bobl pan fydd arnynt ei angen fwyaf. Mae ein dealltwriaeth o rôl 
hollbwysig gwrando, tosturi a chysylltiad dynol yn dylanwadu ar bopeth a wnawn a bydd yn ein 
harwain wrth inni ymateb i’r heriau sydd o’n blaenau. 

 

 

       

 

    

 
 
Sarah Stone       Ana Laing 
Cyfarwyddwr Gweithredol Cymru Cadeirydd Bwrdd Samariaid 

Cymru ac Ymddiriedolwr i Gymru 
 



Ynghylch y 
Samariaid 
yng Nghymru

Mae ein gwaith partneriaethol yn cynnwys: 

• Ein gwaith mewn carchardai ledled y DU ac Iwerddon – yng Nghymru, 
rydym yn gweithio gyda Gwasanaeth Carchardai a Phrawf Ei Mawrhydi 
(HMPPS), ar atal hunanladdiad trwy ein Cynllun Gwrandawyr. 

• Ein gwaith gyda’r diwydiant rheilffyrdd – partneriaeth genedlaethol gyda 
Network Rail a’r diwydiant rheilffyrdd ehangach gan gynnwys yr Heddlu 
Trafnidiaeth Prydeinig a’r cwmnïau trên er mwyn lleihau hunanladdiadau ar 
y rheilffyrdd a chefnogi pawb maen nhw’n effeithio arnynt.

• Ein gwaith mewn ysgolion – rydym yn gweithio gydag ysgolion i 
gynorthwyo pobl ifanc trwy ein hadnoddau addysgu ac yn cynnig cymorth 
arbennig os oes hunanladdiad yng nghymuned ysgol.

Mae gennym fwy 
na 700 o bobl wych 
yn gwirfoddoli i’r 
Samariaid mewn 10 
cangen yng Nghymru

Mae gwirfoddolwyr mewn 
canghennau yng Nghymru 
yn treulio mwy na 40,000 o 
oriau yn ateb galwadau am 
gymorth bob blwyddyn

Gweithio mewn partneriaeth

Rydym yn ateb galwad 
am gymorth bob 3½ 
munud yng Nghymru

Rydym yma i wrando bob 
amser, 24 awr y dydd, 365 
o ddiwrnodau’r flwyddyn

Mae gennym linell gymorth 
Gymraeg sydd ar agor bob 
dydd rhwng 7pm a 11pm



Sicrhau bod ein gwasanaethau’n 
cyrraedd y bobl a’r cymunedau sydd 
fwyaf agored i risg hunanladdiad 
ac sydd angen cymorth fwyaf, 
gan gynnwys trwy bartneriaethau 
a chydweithredu â gwahanol 
sefydliadau, diwydiannau  
a sectorau. 

2. 

Gwella ein gallu i fod yn un tîm 
o bobl amrywiol sy’n cael eu 
gwerthfawrogi, gan wneud y 
defnydd gorau posibl o sgiliau  
a thalentau gwirfoddolwyr a  
staff cyflogedig.

4. 

Harneisio egni ac angerdd 
ein cefnogwyr i ymgyrchu, 
sicrhau y caiff eu lleisiau eu 
clywed a chodi arian er mwyn 
cynnig gwell cefnogaeth i’r 
rhai sydd ei hangen.  

5. 

Gwella’r mynediad i’n gwasanaethau 
cymorth emosiynol trwy roi modelau 
cyflenwi gwasanaeth newydd ar waith 
ar raddfa fwy, arloesi a defnyddio 
technoleg ddigidol i ddatblygu  
dulliau gwasanaeth newydd,  
a chydgrynhoi ansawdd  
a chapasiti’r modelau  
gwasanaeth presennol. 

1. 

Ymgyrchu, dylanwadu ac eirioli ar lefel genedlaethol, 
ranbarthol a lleol, gan gynnig canolfan ragoriaeth 
ynghylch atal hunanladdiad sydd wedi’i llywio gan 
brofiad byw a thystiolaeth gadarn. 

3. 

Blaenoriaethau Samariaid Cymru 2022–24

Ein gweledigaeth yw y 
bydd llai o bobl yn marw 
trwy hunanladdiad

Ein gweledigaeth, cenhadaeth a 
blaenoriaethau strategol 
Gweledigaeth y Samariaid yw bod llai o bobl yn marw 
trwy hunanladdiad 
 

I gyflawni hyn, credwn fod gan y Samariaid rôl hollbwysig i’w chwarae yn y canlynol: 

•• Lleihau’r ffactorau risg sy’n gwneud rhai pobl yn fwy tebygol o wneud amdanynt eu hunain. 

•• Lleihau’r tebygolrwydd y bydd pobl yn cael meddyliau hunanladdol. 

•• Sicrhau bod pobl sy’n profi mwy o risg yn cael eu cynorthwyo. 

•• Ei gwneud yn llai tebygol y bydd pobl sy’n cael meddyliau hunanladdol yn gweithredu 
arnynt. 

Ein cenhadaeth 
Rydym ni yma pob dydd a nos drwy gydol y flwyddyn i unrhyw un sy’n cael trafferth i ymdopi. 
Rydym yn gwneud yn siŵr bod gan bobl rywle i droi a chymorth pan fydd arnynt ei angen fwyaf. 
Rydym yn gweithio gyda chymunedau i roi gwybod i bobl ein bod ni yma iddynt ac rydym yn 
ymgyrchu i wneud atal hunanladdiad yn flaenoriaeth. 

Ein blaenoriaethau strategol 2022–27 
Rydym wedi gweithio’n agos gyda phobl sydd wedi cysylltu â’r Samariaid, y mae hunanladdiad neu 
feddyliau hunanladdol wedi effeithio arnynt, a’r rhai sy’n gwirfoddoli ac yn gweithio gyda ni neu’n 
ein cefnogi, i nodi pum prif uchelgais ar gyfer ein strategaeth newydd i wella Mynediad, 
Cyrhaeddiad, Effaith, Gallu a Chynaliadwyedd. 

Ein hymrwymiad i gydraddoldeb, amrywiaeth a chynhwysiant yw un o’r prif egwyddorion yn ein 
strategaeth newydd. Bydd yn cysylltu â phopeth a wnawn yn y Samariaid, gan arwain y ffordd rydym 
yn gweithio ac yn ymddwyn.  

Mae ein hymrwymiad i gydraddoldeb, amrywiaeth a chynhwysiant ar gael ar ein gwefan. 

Blaenoriaeth 1: Mynediad 

1. 
 

Gwneud yn siŵr bod unrhyw 
un sydd ein hangen yn gallu 
cyrraedd ein cymorth     

   

Ein her 
Ni allwn fodloni’r galw am wasanaethau’r Samariaid bob amser ac mae perygl bod pobl sy’n ceisio 
cysylltu â ni yn methu mynd drwodd neu’n methu cael yr ymateb mae arnynt ei angen. 

Ein huchelgais 
Bydd pobl yn gallu cyrraedd ein cymorth pryd bynnag mae arnynt ei angen a mynd drwodd atom 
ni mewn ffordd sy’n gweithio iddyn nhw.  

Byddwn yn gweithio’n galed i sicrhau bod pobl sy’n ceisio cael ein cymorth yn gallu ein cyrraedd ni 
pryd a sut mae angen iddynt wneud, trwy hyfforddi mwy o wirfoddolwyr a gweithio’n arloesol ar 
ffyrdd newydd o gysylltu â ni, fel sgwrsio ar-lein, ynghyd ag adolygu a gwella’n barhaus ein 
gwasanaethau ffôn, e-bost a gwrando personol. 

Byddwn yn: 
•• Gweithio gyda changhennau i hyrwyddo a chefnogi dulliau amrywiol o recriwtio a chadw 

gwirfoddolwyr, gan gynorthwyo canghennau i estyn allan i’w cymunedau ac adeiladu ar y 
prosiect Cydraddoldeb, Amrywiaeth a Chynhwysiant. 

•• Cynyddu ymwybyddiaeth a dealltwriaeth o natur a pherthnasedd gwasanaethau’r 
Samariaid i’r rhai sy’n cael trafferth i ymdopi, ac o’n perthnasedd i’r cymunedau ac 
unigolion a wasanaethwn. 

•• Cefnogi ymagweddau newydd at rolau gwirfoddolwyr a mynd i’r afael â phroblemau o ran 
capasiti i fodloni’r galwadau ar ein gwasanaeth. 

•• Hyrwyddo a chynyddu’r ddealltwriaeth o’n gwasanaeth a’n harbenigedd ymysg 
sefydliadau lleol, rhanbarthol a chenedlaethol, gan alluogi trefniadau cydweithredu mwy 
effeithiol.  

Blaenoriaeth 2: Cyrhaeddiad  

2. 
 

Cyrraedd mwy o bobl i roi 
gwybod iddynt ein bod ni 
yma  

   

Ein her 
Nid ydym yn ddigon da eto am gyrraedd pobl y mae eu hamgylchiadau’n golygu y gall fod 
ganddynt risg uwch o hunanladdiad, fel y rhai sy’n byw mewn amddifadedd neu sydd wedi’u 
hymyleiddio. 

Ein huchelgais 
Bod yn fwy gweladwy a pherthnasol, yn enwedig i ystod fwy amrywiol o bobl a chymunedau, fel 
bod y rhai y gall fod arnynt ein hangen ni fwyaf yn gallu ein gweld ni, ymddiried ynom a gwybod ein 
bod ni yma iddynt. 

Byddwn yn mynd allan i ystod fwy amrywiol o gymunedau fel bod y bobl y mae arnynt ein hangen 
ni fwyaf yn ein gweld ni, yn ymddiried ynom ac yn gwybod ein bod ni yma iddynt. Byddwn yn 
gwneud hyn gyda’r bobl, sefydliadau a diwydiannau mwyaf perthnasol, yn ogystal â chryfhau ein 
gwaith presennol â chymunedau lleol.  

Byddwn yn:  
•• Hyrwyddo ymateb tosturiol i drallod, gan ddatblygu ac adeiladu ar yr offer rydym wedi’u 

creu.  

•• Hyrwyddo ein gwasanaeth a phwysigrwydd ceisio help trwy ymgyrchoedd, gan 
ganolbwyntio’n enwedig ar grwpiau ac unigolion blaenoriaethol, gan gynnwys y rhai sy’n 
dioddef anfantais a’r rhai sy’n hunan-niweidio. 

•• Cwblhau a gweithredu, a gwerthuso canlyniadau, yr adolygiad o’n Cynllun Iaith Gymraeg. 

•• Cefnogi ymgysylltu lleol â fforymau atal hunanladdiad a hunan-niwed rhanbarthol a lleol fel 
bod gan y Samariaid bresenoldeb a chyfraniad credadwy, dylanwadol a chyson. 

•• Cynyddu cyrhaeddiad y Samariaid i gymunedau sydd ein hangen ni fwyaf. 

•• Cefnogi’r partneriaethau â’r carchardai a’r rheilffyrdd. 

•• Gweithio gyda phartneriaid i liniaru risgiau ar safleoedd sy’n destun pryder. 

•• Cefnogi trefniadau cydweithredu lleol a rhanbarthol, lle byddant yn cynorthwyo’r bobl a 
gefnogwn. 

•• Cynyddu hygyrchedd ein hadnoddau trallod emosiynol a chysylltiadau â ffynonellau help 
ehangach, gan gynnwys trwy’r adnoddau a geir ar ein gwefan. 

Blaenoriaeth 3: Effaith 

3. 
 

Sicrhau y clywir ein llais ar 
lefel genedlaethol, 
ranbarthol a lleol er mwyn 
sicrhau’r effaith fwyaf posibl 

   

Ein her 
Wrth i benderfyniadau gael eu gwneud fwyfwy ar lefel leol a rhanbarthol sy’n effeithio ar waith atal 
hunanladdiad, nid oes gennym yr adnoddau a’r systemau i sicrhau newid effeithiol ar lefelau 
cenedlaethol, rhanbarthol a lleol. 

Ein huchelgais  
Gwneud atal hunanladdiad yn flaenoriaeth yn genedlaethol, yn rhanbarthol ac yn lleol i 
lywodraethau, gwasanaethau cyhoeddus a busnesau, fel bod llai o bobl yn marw trwy 
hunanladdiad. 

Byddwn yn gwthio’n galetach i wneud atal hunanladdiad yn flaenoriaeth yn genedlaethol, yn 
rhanbarthol ac yn lleol ledled y DU a Gweriniaeth Iwerddon, gan gydweithio i wneud newidiadau 
sy’n achub bywydau. Byddwn yn gwrando ar bobl y mae hunanladdiad neu feddyliau hunanladdol 
wedi effeithio arnynt ac yn nodi meysydd allweddol lle mae angen mwy o waith ymchwil, er mwyn 
ein helpu ni i sicrhau’r newid mwyaf.    

Byddwn yn:  
•• Chwarae rhan arweiniol yn y gwaith o weithredu strategaeth atal hunanladdiad a hunan-

niwed Cymru, Siarad â fi 2, ac yn y gwaith o ddatblygu ei holynydd. 

•• Cefnogi’r Grŵp Trawsbleidiol ar Atal Hunanladdiad yn Senedd Cymru. 

•• Dylanwadu ar bolisi ac ymarfer ynghylch atal hunanladdiad yng Nghymru yn rhagweithiol 
trwy ymgysylltu â gwleidyddion, gwneuthurwyr polisi ac ymarferwyr, adroddiadau, byrddau 
crwn, arolygon, briffiadau ac ymatebion i ymgynghoriadau. 

•• Dylanwadu ar weithredu ar faterion blaenoriaethol fel hunan-niwed, grwpiau sy’n wynebu 
risg, lliniaru tlodi, pobl ifanc ac ymateb i argyfyngau. 

•• Cynyddu’r ddealltwriaeth o waith atal hunanladdiad trwy hyrwyddo ein canllawiau i’r 
cyfryngau, gwaith gyda’r cyfryngau, defnyddio dirnadaeth o wasanaeth y Samariaid a 
chynyddu’r defnydd o leisiau profiad byw.  

•• Ceisio cydweithredu â sefydliadau eraill lle bydd hyn yn ychwanegu gwerth at ein gwaith. 

Blaenoriaeth 4: Capsiti 

4. 
 

Cynyddu ein capasiti i fod 
yn un tîm o bobl amrywiol, 
fedrus a werthfawrogir    

   

Ein her 
Mae effaith y Samariaid yn cael ei gyfyngu gan ddiffyg cynrychiolaeth amrywiol ymysg ein pobl, 
gan ein problemau o ran capasiti a’r pwysau mae rhai rolau o danynt, a gan strwythur presennol ein 
sefydliad. 

Ein huchelgais  
Bodloni’r galw am ein gwasanaethau trwy recriwtio mwy o bobl, rhoi’r gefnogaeth orau iddynt fel 
eu bod yn aros gyda ni am fwy o amser a gweithio’n effeithiol gyda’n gilydd fel un tîm Samariaid. 

Byddwn yn ymdrechu i fod yn fwy hyblyg a chefnogol er mwyn i amrywiaeth fwy o bobl allu ffitio 
gwirfoddoli i mewn i’w bywydau ac er mwyn inni adlewyrchu’n llawn y cymunedau a wasanaethwn. 
Byddwn yn cefnogi datblygiad personol, a fydd yn annog ac yn ysbrydoli gwirfoddolwyr i ymrwymo 
inni am gyhyd ag sy’n bosibl. 

Byddwn yn:  
•• Sicrhau bod gan staff Samariaid Cymru a Phwyllgor y Bwrdd yr ehangder arbenigedd a’r 

medrusrwydd sefydliadol i wireddu’r strategaeth. 

•• Cefnogi a hyrwyddo dealltwriaeth o holl weithgareddau’r Samariaid yng Nghymru, gan 
rannu dysgu a chefnogi cyfathrebu effeithiol. 

•• Cefnogi’r gwaith sefydliadol ehangach i flaenoriaethu cydraddoldeb, amrywiaeth a 
chynhwysiant, gan adeiladu ar waith y cynllun peilot Cydraddoldeb, Amrywiaeth a 
Chynhwysiant gyda changhennau yng  Nghymru. 

•• Cydweithredu gyda chydweithwyr, gan gynorthwyo â’r gwaith o ganfod a chyflawni 
gwaith traws-awdurdodaethol allweddol. 

Blaenoriaeth 5: Cynaliadwyedd 

5. 
 

Meithrin perthnasoedd 
ystyrlon gyda’n cefnogwyr er 
mwyn sicrhau ein bod yn 
gynaliadwy 

   

Ein her 
Er mwyn aros yn addas ar gyfer y dyfodol, mae ar y Samariaid angen mwy o gefnogwyr hirdymor a 
fydd yn rhan o’r daith gyda ni. 

Ein huchelgais  
Sicrhau ein cynaliadwyedd hirdymor trwy sicrhau’r gefnogaeth mae ei hangen i’n cadw ni’n gryf a 
chymryd camau i wneud yn siŵr bod ein gweithgareddau a’n sefydliad yn addas ar gyfer y dyfodol. 

Byddwn yn creu ffyrdd i’r bobl a’r sefydliadau sy’n ein cefnogi ni ychwanegu eu hegni a’u profiad at 
ein gwaith fel y gallwn gyda’n gilydd fod yno i’r rhai sydd ein hangen ni am flynyddoedd i ddod. 

Byddwn yn gweithio fesul cam tuag at y blaenoriaethau uchod, dros gyfnod o bum mlynedd, sy’n 
golygu na fydd popeth yn digwydd ar unwaith. Gan mai strategaeth bum mlynedd yw hon, bydd 
ein blaenoriaethau yn ddigyfnewid, ond byddwn yn datblygu cynlluniau mwy manwl ynghylch sut y 
byddwn yn eu cyflawni yn ystod y flwyddyn gyntaf, wrth inni weithio i gynyddu capasiti a 
medrusrwydd, gan wneud yn siŵr bod gennym sylfaen gref i dyfu arni. 

Byddwn yn:  
•• Datblygu a gweithredu’r strategaeth codi arian i Gymru ymhellach. 

•• Gweithio gyda chydweithwyr i sicrhau bod ymgyrchoedd codi arian i Gymru yn berthnasol 
ac yn effeithiol. 

•• Dangos effeithiolrwydd gwaith y Samariaid yng Nghymru i’n cefnogwyr a’n 
hymgyrchoedd, gan gynnwys trwy lansio adroddiad effaith. 

•• Datblygu a chefnogi ffyrdd newydd i gefnogwyr sicrhau y clywir eu lleisiau trwy ein 
hymgyrchoedd, gan gynnwys lleisiau’r rhai sydd â phrofiad byw. 

Ymuno â ni 
Yn ystod yr awr nesaf, bydd y Samariaid yn ymateb i 
bron 400 o alwadau am help.  
 

Y tu ôl i’r llenni, byddwn yn gweithio bob awr o’r dydd a’r nos i helpu pobl i deimlo’n fwy gobeithiol 
am y dyfodol. Byddwn yn ceisio cael ein gweld gan bawb a sicrhau bod unrhyw un sydd ag angen 
cymorth yn ymddiried ynom. Byddwn yn gwthio am newid er mwyn atal hunanladdiad a sicrhau ein 
bod yn aros yn addas i’r dyfodol ac ymhen pum mlynedd y gallwn ateb pob un person sydd ag 
angen cymorth yn y ffordd sy’n fwyaf buddiol iddo ef neu hi.  

Wrth gwrs, ni ellir gwireddu dim o’r cynlluniau hyn oni fydd unigolion a sefydliadau yn parhau i 
ddewis ein cefnogi ni, boed trwy ymgyrchu, rhannu eu profiadau neu wirfoddoli, yn ogystal â chodi 
arian neu roi arian, ac rydym ni mor ddiolchgar i bawb sy’n gwneud hynny, hyd yn oed yn ystod yr 
adegau anoddaf.  

Mae arnom angen eich help chi. Dyma rai o’r ffyrdd y gallwch ymuno â ni i wneud yn siŵr bod 
llai o fywydau’n cael eu colli i hunanladdiad: 

•• Rhoi arian nawr a’n helpu ni i fod yno i rywun sy’n cael trafferth i ymdopi. 

•• Cofrestru ar gyfer digwyddiad a chodi arian i’n helpu ni i ateb yr alwad nesaf am help. 

•• Gadael rhodd yn eich ewyllys i’n helpu ni yn y dyfodol. 

•• Cael gwybod am wirfoddoli neu weithio i’r Samariaid, gan gynnwys helpu i redeg ein llinell 
gymorth Gymraeg. 

•• Rhannu eich profiad personol o gyrraedd pwynt argyfwng neu golli rhywun i hunanladdiad, i 
helpu i lywio ein gwaith yng Nghymru. 

•• Ein helpu ni i greu newid yng Nghymru, trwy ddod yn ymgyrchydd i’r Samariaid. 

  



Ym mhedwar ban byd, ceir pobl sy’n 
ymddangos yn gyffredin ond sy’n hynod 
mewn gwirionedd.  Maent yn rhoi eu sylw 
llawn. Maent yn gwrando a gwrando a 
gwrando, heb dorri ar draws. Nid ydynt 
yn pregethu. Nid oes ganddynt ddim i’w 
werthu. Fe’u gelwir yn Samariaid.

Chad Varah  
Sylfaenydd y Samariaid

